
Al Plan de Mareo
Plata dla Ploania

San Vighile

Ann C

Ploan: Signor Heinrich Perathoner
E-Mail: ploaniaalplan@gmail.com    

Calogna Al Plan: 0474 501006
Radio de Ploania: 93,00 MHz

21.04.19 - Gran festa de PASCA, RESSOREZIUN DAL SIGNUR nr. 21

Enformaziuns y Comunicaziuns

Impressum: Ploania d’Al Plan, str. Catarina Lanz nr. 46, 39030 Al Plan de Mareo
Comunicaziuns - cina al dedemesaledema sëra - da mené a: Pablo Palfrader

Tel. 333 4762010 Mail: ploaniaalplan@gmail.com
Download plata: www.unitepastorala.org

La comunité d’Al Plan ti aoda döt le bun, sanité y benedisciun
ai geniturs Alex Complojer y Josefine Costabiei

por le Bato de picio MATTIS, y
ai geniturs Dennis Crazzolara y Anna Palfrader 

por le Bato de picio REMY.

Aodanzes: Le Ploan Signor Heinrich oress i aodé a döta la Comunité, desco 
ince ai colaboradus y ales colaboradësses dla Ploania na Bona Pasca, che la 
löm y la ligrëza de Gejú Ressorí pói ves renforzé tla fede y ves ester de forza, 
acompagnamont y confort tla vita da vignedé.

Unité Pastorala: Sö Oies él la poscibilité da s’encunté, se baié fora, se pissé, vigne 
vëndres 16:30 - 18:00. ai 26 d’aorí él lassö signor Paul Campei, ai 3 de má signor Tone 
Fiung, ai 10 de má pater Franz Senfter y ai 17 de má signor Andreas Perathoner.

KVW Mareo: Le KVW organisëia n iade da jí a pé dal Karersee a Maria Weissenstein, 
ai 1. de má. An pëia ia cole bus ales 6:30 da plaza dal Cone demez, ales 6:40 a 
Longega. Ales 16:00 él spo mëssa a Weissenstein y por les 18:00 ván a cëna tal 
Brunnerhof a Tlüses. Prëibel s’anunzié pa Hartmann al 345/7274593 anter i 29 d’aorí.

ASC Mareo: Le ASC Mareo tin la sontada generala, en lönesc ai 29 d’aorí ales 
20:00, te salf dla Raiffeisen. Dedô sarál n picio renfrësch.

Dé dla Natöra: Ai 4 de má organisëia le Comité dai Jogn dal Comun de Mareo le 
Dé dla Natöra, olache an jará a romené sö i paîsc. An s’encunta ales 9:00 dan paiun 
por fá i grups y partí sö i raiuns. I sac vën motüs a desposiziun dal Comun. Gragn 
y pici é bel enviês da tó pert y vignönn dess se tó do manëces y/o pinzes da chëie 
sö le ciomont. Ales 12:00 él spo l’Assoziaziun Turistica co organisëia jö da paiun na 
marëna por düc chi co á fat empara, ince chi d’La Pli y da Rina.

Patrones: Les Patrones Mareo enviëia dötes les ëres en jöbia ai 2 de má ala jita söle 
Lé de Garda. An pëia ia ales 7:00 da plaza dla nodadoia d’Al Plan. Enformaziuns y 
prenotaziuns anter i 28 d’aorí pa Verena al 340/3455675.

Comun: Le Comun de Mareo lascia alessëi che i ofizi é slüc en vëndres ai 26 d’aorí.

Dotur: Le dotur Edo Agreiter lascia alessëi che al sará demez en jöbia y en vëndres 
ai 2 y 3 de má. Al vën sostituí dla doturia Mahlknecht, tel. 349/0667034.




